
ОТ РЕДАКТОРА.

Настоящее изданіе Русской Правды преслѣдуетъ цѣли 
чисто учебныя: многолѣтній опытъ университетскаго преподава­
нія привелъ меня къ тому убѣжденію, что наихудшимъ методомъ 
преподаванія исторіи права является такой методъ, когда про­
фессоръ цитируетъ на-память или по своимъ записямъ статьи 
древняго кодекса, а слушатели напрягаютъ всѣ усилія, чтобы 
уловить ПО Слуху смыслъ старинныхъ реченій и оборотовъ.

Наоборотъ: если студентъ имѣетъ передъ собой текстъ 
древняго памятника, то ему легко слѣдить за изложеніемъ про­
фессора, и выводы рождаются въ аудиторіи, какъ бы въ поряд­
кѣ совмѣстной дискуссіи.

В основу настоящаго изданія положенъ текстъ Русской 
Правды, напечатанный въ Христоматіи Владимірскаго-Буданова. 
Только въ немногихъ случаяхъ я допустилъ тѣ новшества въ 
раздѣленіи на статьи, которыя были мнѣ подсказаны моимъ 
собственнымъ истолкованіемъ текста.

Ближайшій надзоръ за печатаніемъ любезно принялъ на 
себя Н. Е. Эсперовъ.

Профессоръ Георгій Телъбергъ.

РУССКАЯ ПРАВДА.
I. (Списокъ Академическій).

ПРАВДА РОСЬКАЯ.

1. Оубьеть моужь моужа, то мьститъ братоу брата, или 
сынови отца, любо отцю сына, или братоу чадоу, любо сест- 
риноу сынови; аще не боудетъ кто мьстя, то 40 гривенъ за 
головоу; аще боудетъ роусинъ, любо гридінъ, любо коупчина, 
любо ябетникъ, любо мечникъ, аще изъгои боудетъ, любо 
словенинъ, то 40 гривенъ положити зань.

2. Или боудетъ кровавъ или синь надъраженъ, то не 
искати емоу видока человѣкоу томоу; аще не боудетъ на немъ 
знаменіа никотораго же, толи пріидетъ видокъ; аще ли не мо­
жетъ, тоу томоу конецъ. Оже ли себѣ не можетъ мьстити, то 
взяти емоу за обидоу 3 гривнѣ, а лѣтцю мъзда.

3. Аще ли кто кого оударить батогомъ, любо жердью, 
любо пястью, или чашею, или рогомъ или тылеснію: то 12 
гривнѣ: аще сего не постигнуть, то платити емоу: то тоу ко­
нецъ.

4. Аще оутнеть мечемъ, а не вынемъ его, любо роукоятью: 
то 12 гривнѣ за обидоу.

5. Оже ли оутнеть роукоу, и отпадетъ роука, любо оусох- 
неть: то 40 гривенъ; аще боудетъ нога цѣла, или начьнеть 
хромати, тогда чада смирять.

6-7. Аще ли перстъ оутнеть который любо: 3 гривны за 
обидоу; а во оусѣ 12 гривнѣ; а въ бородѣ 12 гривнѣ.

8. Оже ли кто вынезь мечъ, а не тнеть: той тъи гривноу 
положить.

9. Аще ли ринеть моужь моужа, любо отъ себе, любо къ 
себѣ: 3 гривнѣ; а видока два выведетъ, или боудетъ варягъ 
или колбягъ, то на ротоу.

10. Аще ли челядинъ съкрыется, любо оу варяга, любо 
оу колбяга, а его за три дни не выведоутъ, а познаютъ и въ 
третіи день: то изымати емоу свои челядинъ, а три гривнѣ за 
обидоу.

11. Аще кто поѣдеть на чюжемь конѣ, не прошавъ его, 
то положите 3 гривнѣ.

12. Аще поиметь кто чюжь конь, любо оружіе, любо 
портъ, а познаеть въ своемь мироу: то взяти емоу свое, а 3 
гривнѣ за обидоу.

13. Аще познаетъ кто, не емлеть его, то не рци емоу: мое; 
нъ рци ему тако: поиди на сводъ, гдѣ еси взялъ; или не пой­
детъ, то пороучника за 5 дніи.

14. Аже гдѣ възыщеть на дроузѣ проче, а онъ ся запи 
рати почнеть: то ити ему на изводъ передъ 12 человѣка, да 
аще боудеть обидя не вдалъ боудеть достойно емоу свои 
скотъ, а за обидоу 3 гривнѣ.

15. Аще кто челядинъ пояти хощеть, познавъ свои, то 
къ ономоу вести, оу кого то боудеть коупилъ, а той ся ведетъ 
о дроугомоу, даже доидеть до третьего, то рци трег ьемоу.' 
вдаи ты мнѣ свои челядинъ, а ты своего скота ищи при ви- 
доцѣ.

16. Или холопъ оударить свободна моужа, а бѣжитъ въ 
хоромъ, а господинъ начнеть не дати его: то холопа пояти, 
да платить господинъ зань 12 гривнѣ; а за тымъ, где его налѣ- 
зоуть оударейыи той моужь, да бьють его.

17. А иже изломить копье, любо щитъ, любо портъ, а 
начнеть хотѣти это деръжати оу себе, то пріати скота оу 
него; а иже есть изломилъ, аще ли начнеть примѣтати, то 
скотомъ емоу заплатити колько далъ боудеть на немъ.

Правда оуставлена Роуськои земли, егда ся съвокоупилъ 
Изяславъ, Всеволодъ, Святославъ, Коснячко, Перенѣгъ, Ми- 
кыфоръ Кыянинъ, Чудинъ, Микула:

18. Аще оубьють огнищанина въ обидоу, то платити зань 
80 гривенъ, оубіици, а людемъ не надобѣ; а въ подъѣэдъномъ 
княжи 80 гривенъ.

19. А иже оубьютъ огнищанина въ разбои, или оубиица 
не ищоуть: то вирное платити въ ней же ви. р. и голова нач­
неть лежати.

20. Аже оубіють огнищанина оу клѣти, или оу коня, или 
оу говяда, или оу коровьѣ татьбы, то оубити въ пса мѣсто; а 
тоже поконъ и тивоуницоу.

21. А въ княжи тивоунѣ 80 гривенъ; а конюхъ старый оу 
стада 80 гривенъ, яко оуставилъ Изяславъ въ своемъ конюсѣ, 
его же оубилѣ Дорогобоудьци.

22. А въ сельскомъ старостѣ княжи и въ ратайнѣмъ 12 
гривнѣ; а въ рядовници княжѣ 5 гривенъ.

23. А въ смердѣ и въ хопѣ 5 гривенъ.
24. Аще роба кормилица, любо кормиличицъ, 12.
25. А за княжь конь, иже той съ пятномъ, 3 гривнѣ; а 

за смердѣи 2 гривнѣ.
26. За кобылоу 60 рѣзанъ; а за волъ гривноу; а за коро- 

воу 40 рѣзанъ; а третьякъ 15 коунъ; а за лоньщиноу полъ- 
грівнѣ; а за теля 5 рѣзанъ; за яря ногата; за боранъ ногата.

27. А оже оуведеть чюжь холопъ любо робоу, платити 
емоу за обидоу 12 гривнѣ.

28. Аще же пріидеть кровавъ моужь любо синь, то не 
искати ему послоуха.

29. А иже крадеть любо конь, любо волы, или клѣть, да 
аще боудеть единъ кралъ, то гривноу и тридесятъ рѣзанъ пла­
тити емоу; или ихъ будеть 18, то по трі гривнѣ и по 30 рѣ­
занъ платиті моужеви.

30. А въ княжѣ борти 3 гривнѣ любо пожгутъ, любо 
изоудроуть.

31. Или смердъ оумоучать, а безъ княжа слова, за оби­
доу 3 гривны.

32. А въ гнищанінѣ и въ тивоуницѣ и въ мечници 12 
гривънѣ.

33. А иже межоу переоретъ любо перетесъ, то за обидоу 
12 гривнѣ.

34. А оже людью оукрадеть, то за лодью платити 30 
рѣзанъ, а продажи 60 рѣзанъ.

35. А въ голоубѣ и въ коуряти 9 коунъ.
36. А въ оуткѣ, и въ гоусѣ, и въ жеравѣ, и въ лебеди 

30 рѣзанъ, а продажи 60 рѣзанъ.
37. А оже оукрадоуть чюжъ песъ, любо ястребъ, любо 

соколъ, то за обидоу 3 гривны.
38. Аще оубьють татя на своемъ дворѣ, любо оу клѣти, 

или оу хлѣва, то той оубитъ; аще ли до свѣта держать, то 
вести его на княжь дворъ; а оже ли оубъють, а люди боу- 
доуть видѣли связанъ, то платити въ немъ.

39. Оже сѣно крадоуть, то 9 коунъ, а въ дровехъ 9 коунъ.
40. Аже оукрадоуть овъцоу или козоу или свинью, а ихъ 

боудеть 10 одиноу овьцоу оукралѣ, да положатъ по 60 рѣзанъ 
продажи.

41. А хто изималъ, томоу 10 рѣзанъ; а отъ грние меч- 
никоу коуна, а въ девятиноу 15 коунъ, а князю 3 гривны; а 
отъ 12 гривноу емъцю 70 коунъ, а въ десятиноу 2 гривнѣ, а 
князю 10 гривенъ.

42. А се поклонъ вирныи: вирникоу взяти 7 вѣдоръ со- 
лодоу на недѣлю, тъже овенъ, любо полотъ, или двѣ ногатѣ; 
а въ среду рѣзаноу, въ три же сыры, въ пятницоу такоже; а 
хлѣба по колькоу моугоуть ясти и пшена; а куръ по двое на 
день; конѣ 4 поставити и соути имъ на ротъ колько могоуть 
зобати; а вирникоу 60 гривенъ и 10 рѣзанъ 12 вѣверици; а 
передѣ гривна; или ся пригоди въ говѣніе рьбами, то взяти 
за рыбы 7 рѣзанъ: тъ всѣхъ коунъ 15 коунъ на недѣлю; а 
борошна колько моугоуть изъясти. До недѣли же виро зберуть 
вирници. То ти оурокъ Ярославль.

43. Асе оурокъ мостьниковъ: аще помстивше мостъ, 
взяти отъ дѣла, ногата, а отъ городници ногата; аще же боу- 
деть ветхаго моста потвердиті нѣколико доекъ, или 3, или 4, 
или 5, то тоеже.

И. (Списокъ Карамзинскій).

Оуставъ Великого князя Ярослава Владимерича о 
судѣхъ.

Соудъ о душегоубьствѣ.

ПРАВДА РОУСКАЯ.
1. Аже оубиеть кто моужа, то мьстити братоу брата, лю­

бо отецъ, или сыну, любо братъ-чадоу, ли братню сынови; 
оже не будеть кто его мьстяи, то положить за голову 80 гри­
венъ аще ли боудеть княжь моужь или тиоунъ княжь; аци ли 
боудеть роусинъ, горожининъ, или гридъ, или коупець, или 
тиоунъ болярьекыи, или мечникъ, любо изгои, ли словѣнинъ, 
40 гривенъ положити зань.

Соудъ Ярославлихъ дѣтей.

2. По Ярославлѣ же пакы совъкоупивьшеся сынове его: 
Изяславъ, Святославъ, Всеволодъ и моужи ихъ: Коснячко, Пе-

ренѣгъ, Никифоръ и отложиша оубиеніе за головоу, но коу- 
нами ся выкоупати; а иное все якоже Ярославъ судилъ.

О оубииствть соудъ.
3. Аже кто оубиеть княжа моужа въ разбои, а головни­

ка не ищоуть, то вервьноую платити, въ чей же верви голова 
лежитъ: то 80 гривенъ; аще ли людинъ, то 40 гривенъ.

4. Которая ли вервь начнетъ платити дикоую виру, колико 
лѣтъ за тоу платять тоу виру, занеже безъ головника имъ 
платити; боудеть ли головникъ ихъ въ верви, то зане къ нимъ 
прикладываютъ, того же дѣля имъ помогати головнику, любо 
си дикоую виру; но платити и въопчѣ 40 гривенъ, а голов- 
ничьство, а то самомоу головнику; а въ сороцѣ гривенъ за­
платити ему изъ дружины своею часть; но оже боудеть оубилъ 
оже въ свадѣ или въ пироу явлено, то тако ему платити по 
вервиннѣ, еже ся прикладываютъ вирою.

Оме станетъ безъ вины разбои.
5. Боудеть ли стоялъ на разбои безо всякыя свады, то 

за разбойника люди не платять, но выдабоудуть самого все­
го и съ женою и зъ дѣтми на потокъ и на разграбление.

6. Аже кто не вложится въ дикую вину и виру том оу 
людие на помогаютъ, но самъ платить.

О вирахъ.
7. Се бо закони вирные были при Великомъ Князи 

Ярославѣ: вирникоу взяти 7 ведеръ солоду на недѣлю, да 
овенъ, или плоть, или двѣ ногаты, а въ середоу коуна, оже 
сыръ, а въ пятницоу такоже; а коуровъ емоу по двое на день; 
а хлѣбовъ 7 на недѣлю, а пшена семь оуборковъ, а горохоу 
такожъ, а соли 7 голважень: то то вирнику съ отроком; а ко­
ни 4, а овесъ конемъ соути на роть; вирнику 8 гривенъ, а 10 
коунъ перекладная, а металнику 12 вѣкошь, а ссадная гривна.

О вирахъ же.
8. Оже боудеть вира въ 80 гривенъ, то вирнику 16 гри­

венъ и 10 конъ и 12 вѣкошь, а переди съсадная гривна, а за 
головоу 3 гривны.

О княжѣ отроцѣ.
9. Аже о княжѣ отроцѣ, или въ конюсѣ, или о поварѣ 

40 гривенъ.
10. А за тиоунъ за огнищныи и за конюшни 80 гривенъ.
11. А въ сельскомъ тиоунѣ княжѣ или въ ратойномъ 12 

гривенъ, а за рядовичь 5 гривенъ, такоже и за боярескъ.

О реместъвяницѣхъ.
12. А за реместьмяника и за реместьвеницоу 12 гри­

венъ.

О смердѣ и холопѣ.
13. А за смердъ и холопъ 5 гривенъ, а за рабоу 6 гри­

венъ.
14. А за искормилича 12 гривенъ, такоже и за корми (ли) 

цоу, хотя си будеть холопъ или роба.

О поклепной вирѣ.
15. Аще на кого будеть поклепная вира, то оже боудеть 

послоуховъ 7, то же выведетъ вироу, то ти имоутъ вѣроу; 
паки ли варягъ или инъ кто, то 2; а на костѣхъ и по мертве­
цѣ не платити виры, оже имени не вѣдаютъ, ни знаютъ его.

16. Аже свержеть виру, то гривна куна сметная отроку; 
а кто исклепалъ, тому дати дроугая гривна, а отъ виры помой­
ного 9 кунъ.

17. Искавъ же ли послуха и не налѣзетъ, а исца начнетъ 
головою клепати, томоу дати исправа желѣзо; такоже и въ 
всѣхъ тяжахъ, и въ татбѣ, и въ поклепѣ, оже не боудетъ ли 
исца, тогда дати емоу исправа желѣзо изъ неволи до полоу- 
гривнѣ злата; оже ли и мене, то на водоу, али до двою грив­
ну; аще ли мене, то ротѣ емоу ити по свои куны.

18. А ссуднымъ кунамъ росту нѣтъ.

О мечѣ.
19. Оже кто оударитъ мечемъ, не вынесъ его, или роу- 

коятию, то 12 гривенъ продажи за обидоу.

20. Аже ли вынесъ мечь, а не оударивъ, то гривна кунъ.
21. Оже кто оударить кого батогомъ, или чашею, или ро­

гомъ, любо тылисницею, то 12 гривенъ; не терпя ли противоу 
тому тнеть мечемъ, то вины емоу въ томъ нѣтъ.

22. Аще ли оутнеть рукоу и отпадеть рука или оусъх- 
неть, или нога, или око, или носъ оутнеть, то полоувѣрие, 
20 гривенъ, а томоу за вѣкъ 10 гривенъ.

23. (Аще) перстъ оутнеть мечемъ кыи любо боудеть, 3 
гривны продажи, а самомоу гривна.

О мг/жѣ кровавѣ.
24. Иже приидеть кровавъ мужь на дворъ или синь, то 

видока емоу не искати, но платити емоу продажи 3 ’гривны; 
аще ли не боудеть на немъ знаменіа, то привести емоу видокъ: 
слово противоу слова, а кто ли будетъ началъ, то тому плати­
ти 60 кунъ; аще же и кровавъ приидеть или боудеть самъ по­
чалъ, а выстоупять послусли, то то емоу за платежъ, оже и 
били.

О мечѣ.
25. Аще оударить мечемъ, а не потнетъ на смерть, то 3 

гривныи продажи, а самому гривна за раноу, оже лечебно 
есть; а потнеть на смерть, то вира.

26. Иже побьхнеть мужь мужа, любо къ себѣ, любо отъ 
себя, или палицею или жердью оударить, а видока два выдуть, 
то 3 гривны продажи; аже боудеть варягъ или колбягъ, то 
полная видока вывести и идеть на ротоу.

О челядинѣ.
27. Оже челядинъ крыется, а закличють и съ торгу, и 

за 3 дни не выведутъ его, а познаютъ и въ 3 день, то свои 
челядинъ пояти, а ономоу платити 3 гривны продажи.

Оже на чюжемъ конѣ ѣздитъ.
28. Аще кто въсядеть на чюжь конь не прошавъ, то 3 

гривны продажи.

О изіибели.
29. Аще кто конь погоубить, или ороужіе, или портно, а 

заповѣдаетъ на торогу, а послѣди познаетъ въ своемъ градѣ, 
свое емоу лицемъ взяти, а за обиду емоу платити 3 гривны.

30. Оже кто познаетъ своего, что будетъ погубилъ, или 
оукрадено что оу него, или конь, или портъ, или скотина, то 
не речи ему: се мое; но поиди на сводъ, гдѣ еси взялъ; све- 
доутся, кто боудеть виноватъ, на того татба снидеть; тогда 
онъ свое възметь, или что боудеть погыбло съ нимъ, той же 
емоу начнетъ платити.

О татьбѣ.
31. Аще боудеть коневый тать, то выдати его князю на 

потокъ; пакы ли боудеть клѣтный тать, то 3 гривны платити 
емоу за то.

О сводѣ.
32. А оже боудеть въ одномъ градѣ, то ити исцу до 

конца того свода; боудеть ли сводъ по землямъ, то ити ему 
до трехъ сводовъ, а что будетъ лице, то то ему третьему пла­
тити коунами за лице, а съ лицемъ ити до конца своду, а 
исцу ждати прока, а гдѣ снидеть на конечнаго, то томоу все 
платити и продажи.

О татбѣ.
33. Пакы ли что будетъ татебное купилъ въ торгу, или 

конь, или портъ, или скотину, то введетъ свободна моужа два 
или мытника; аже начнетъ не знати оу кого боудеть коупилъ, 
то ити по немъ водокомъ на торгоу на роту, а исцоу свое 
лицемъ взяти, а что съ нимъ погыбло, а того емоу желѣти, а 
иномоу жалѣти своихъ кунъ, зане не знаетъ его, оу кого будетъ 
купилъ, аэпознаеть ли на долзѣ оу кого то купилъ, свои емоу 
куны, взяти, и семоу платити, что боудеть оу него погыбло, а 
князю продажоу.

О челядинномъ изводѣ.
34. Аще кто познаетъ челядинъ свои оукраденъ, а пой­

метъ и; то ономоу вести по конамъ и до 3-го свода; пояти же

челядинъ въ челядина мѣсто, а оному дати лице, а той идетъ 
до конечнаго свода; а то есть не скотъ, не лзѣ рещи: не вѣ­
даю, оу кого есмь коупилъ, но по языкоу ити до конца, а гдѣ 
боутеть конечный тать, то опять воротити челядинъ, а свои 
поиметь и проторъ тому же платити.

35. А князю продажи въ челядинѣ 12 гривенъ или оукра- 
денъ или оуведенъ есть.

О томъ же сводѣ.
36. А исъ своего города въ чюже землю извода нѣтъ; 

но такоже вывести ему послухы любо мытника, передъ кимъ 
же коупивше: то исцу лицемъ взяти, а прока емоу желѣти, что 
съ нимъ погыбло, а ономоу своихъ коунъ желѣти, дондѣже налѣ­
зетъ.

О татѣ.
37. Оже оубиють кого оу клѣти или оу которые татьбы, 

то оубиють и въ пса мѣсто; аже ли додержать до свѣта, то 
вести и на княжь дворъ; аже ли оубиють и, а боудоуть люди 
видели связана, то платити въ томъ 12 гривенъ.

38. Оже кто оукрадеть скотъ въ хлѣвѣ или клѣть, то оже 
боудеть единъ, то платити ему 3 гривны и 30 куны, а боудеть 
ли ихъ много, то всѣмъ по три гривныи да по 30 кунъ платити

О татьбѣ сщрсщи скотѣ.
39. Аще кто оукрадеть скотъ на полѣ, или овци, или ко­

зы, или свиньи, то 60 коунъ; аще ли ихъ будетъ много, то 
всѣмъ по 60 кунъ.

40. Оже крадутъ гоумно или жито въ "ямѣ, то колко ихъ 
боудеть крало, то всѣмъ по три гривны и по 30 коунъ; а у 
него же погыбло, оже будетъ лице, лицемъ поемлеть, а за лѣ­
то възметь по полугривнѣ.

41. Пакы лица не боудеть, а боудеть былъ княжь конь, 
то платити за него 3 гривны, а за иныхъ по двѣ гривны.

42. А за кобылу 60 кунъ, а за волъ гривна, а за корову 
40 коунъ, а за третияка 30 коунъ, а за лонщину полгривны, а 
за теля 5 кунъ, а за свинию 5 коунъ, а за порося ногата, а 
за овцоу 5 коун, а за боранъ ногата, а за жеребець, оже бу- 

деть не всѣдано нань то гривна кунъ дати зань, а за жеребя 
6 ногатъ, а за коровие млеко б ногатъ: то ти оуроци смер­
домъ, оже платятъ княжю продажу.

О холопѣхъ.
43. Оже боудеть холопи, тати, любо княжи, любо болярь- 

скыи, любо черньцевы ихъ же князь продажею не казнить, 
занеже соуть несвободни: то двоичи платити къ исцу за оби- 
доу.

О запрѣніи кунъ.
44. Аще кто взыщетъ коунъ на друзѣ, а онъ ся оучне 

запирати, то оже нань послуси выведетъ, то ти пойдутъ на ро- 
тоу, а онъ възметь коуны свои, занеже не далъ ему есть за 
много лѣтъ, то платити ему за обидоу 3 гривныи.

О купцѣ.
45. Аже кто купецъ куплю дастъ въ коуплю куны или въ 

гостьбу, то купцу предъ послухы кунъ не имати: послуси ему 
не надобѣ; но ити ему на роту, оже ся оучнеть запирати.

О поклажѣ.
46. А оже кто поклажей кладетъ оу кого любо, туто по­

слоуха нѣть оу кого тотъ товаръ лежить; но оже начнетъ боль­
шимъ клепати, тому итти ротѣ оу кого лежало: како толко 
еси оу мене положилъ, занеже ему благо дѣялъ и хранилъ.

О рѣзоимъствѣ.

47. Аще кто коуны даеть въ рѣзы, или наставы въ медъ, 
или жито въ присопъ, то послуси ему наставити: како ся съ 
нимъ боудеть рядилъ, такоже ему имать.

О мѣсячномъ рѣзу.
48. А мѣсячный рѣзъ, оже за моло дни, по имати емоу, 

а заидоутъ ли куны до того же годоу, то дадять емоу коуны



...
GTgzdTfi'iOH ö оиэлм эыаофМі sg fi <<»•■.• Л

.o/.ô'.-oOL- '■ V)

■... ■.. г..< ан omtsfcoqe а«?!

■ ' Va,

. 

ь .=■* j.i; жжы >. >/■ ,аА ...л
вн атуьнЬп нт от ««ггэьэвіаа иэѵлооп аивн эжо от ,нтв.9вдвк

£>£ сІТЭЭ уМ.Э ііЛй.д 'SH ЭЖЭНв; НО-ЧЭ кіНуОЯ «ГГОМ&ГЗ dHO . yu г 
.НЮЯвКСр Е 70ДН?'О . ѵ:л : HTHTß/di ОТ .:■! T7FA ОТОНІл.

.та нлн йнуи оілпуоя ста атэвд оілпуи «гузпуи .отх-eiçA .Et- 
.. .....

0НН'(О RO '/о ■ -.a ." NTH С; : ''■

.бЧЖЫ1 AOU О

-on отут ,о0огл ото/; уо нтэдаля нзжйляоп оти эжо А .01- 
-ЛЛОО -.О; а <" <'..... F.y-j" атот ’/а <;.Т/А ч .- у; . .
оядот «иля :о7,я;«йл. стоя уо 4roq нттк умот ,нт»пэля <гмкш. 

.cfZ.HHßqX Я еГЛв^Д О’івлб умэ 9ЖЗНв£ («ТЛНЖОЛОП ЭНЭ®« V". ’

.<5« ’ ■ ’ѵЛ. Ж. Ѵ\ (.)

,*ГДЭМ ста idSSTSSK jKÄH «а пТЭВЛ инѵоя отх эшА Лг'
<« R3 оявя :нтняйтэви укэ нэулэоп .от «rrnosHqa «га отнж ижн 

,іТлі:--! ?ГЛ'. -аЖИНТ Г...' ЛТ'ЗдуоЭ rtT-.;.

,Y0M9 HTßMK OH -lu : • V ?'..a . ,< ?q діііНЕЭгГМ А .8^
■■Ануем (ОКЭ -■ у. az О': 1 мнут- НА <іТуОг\й£« .



- 11 —

въ треті, а мѣсячный рѣзы погреноути; послуховъ ли не боу- 
деть, а боудеть коунъ 3 гривны, то ити ему про свои куны 
ротѣ; боудоутъ ли коуны боле то речи емоу тако: провино- 
вался еси, оже еси послоуха не ставилъ.

О овцахъ.
49. А отъ 20 овецъ и отъ двою приплота на 12 лѣтъ 

90,000 овецъ и 100 овецъ и 12 овецъ, а борановъ, 90,000 и 100 
и 12 борановъ, а всего борановъ и овецъ на 12 лѣтъ 180,000 
и 200 и 23. А овца метана по 6 ногатъ, а боранъ по 10 
рѣзанъ. А за то все коунами 40,000 гривенъ и 5,000 гри­
венъ и 50 гривенъ и 5 гривенъ 40 рѣзанъ. А на тѣхъ овцахъ 
и на боранѣхъ роунъ 300,000 и 60,000 и 400 и 40 и 6 роунъ; 
а тѣхъ роунѣхъ коунами и 7,000 гривенъ и 200 гривенъ и 8 
гривенъ и 40 рѣзанъ и 6 рѣзанъ: а роуно чтено по рѣзанѣ.

О козахъ.
50. А отъ 20 козъ и отъ двою приплода на 12 лѣтъ 

90,000 козъ и 100 козъ и 12 козъ. А то кунами 20,000 и 
7,000 и 30 гривенъ и 3 гривны и 30 рѣзанъ. А коза метана 
по 6 ногатъ. А козловъ 90,000 и 100 и 11 козловъ. А то ку­
нами 10,000 и 8,000 гривенъ и 20 гривенъ и 10 рѣзанъ; а ко­
зел метанъ по 10 рѣзанъ.

О свиниахъ.
51. А отъ трехъ свинеи приплода 12 лѣтъ 70,000 и 3,000 

и 700 и 20 и 8 свинеи. А то коунами 30,000 и 6,000 и 800 и 
60 гривенъ и 4 гривны.

О вепрѣхъ.
52. А вепревъ 40,000 и 9,000 и 100 и 40 вепревъ: то 

коунами 10,000 и 4,000, 700 и 40 гривенъ и 3 гривны и 40 
рѣзанъ; а вепрь метанъ по 6 ногатъ.

О пазимыхъ свиньяхъ.
53. А назимыхъ 3 свиньи, а отъ тѣхъ приплода за 10 лѣтъ 

60,000 и 100 и 40 и 4 свиньи. А то коунами 30,000 и 70 и 2 
гривны. А свинья метана по полугривнѣ; 3 вепри старые 40 и 
5 рѣзанъ.

О кобылахъ.
54. А отъ двою кобылъ на 12 лѣтъ приплода 30 и 2 ко­

былы, а третиячинъ 20 кобылъ, а лонщинъ 20 жерепцевъ, а 
однолѣтныхъ 10 кобылъ, а 10 жерепцевъ. А то кунами 100 и 
30 гривенъ и 2 гривны. А кобыла метана по 3 гривны, и тре- 
тиячина по гривнѣ, а лоньщина по 30 рѣзанъ, а однолѣтное 
по 6 ногатъ метано. А тѣхъ всѣхъ лошадей числомъ 90 и двое.

О лоньекыхъ кобылицахъ.
55. А отъ лоньскои кобылицы приплода на 9 лѣтъ 4 ко- 

были и съ матерью, а третиячинъ 3 кобылици, а лоньськихъ 
2 кобылицы, а отъ тѣхъ кобылъ 10 жеребцевъ, а старый единъ 
жеребецъ. А то коунами 20 гривенъ и 2 гривныи. А тѣхъ ло­
шадей 20 числомъ.

О лоньскои телицѣ.
56. А отъ лоньскои телици на 9 лѣтъ приплода 4 коро­

ны и съ матерью, а третиячинъ телиць 3, а лоньекыхъ 2 тели­
ци; а отъ старыхъ коровъ 3 быкы старые, а лоньекыхъ два 
быка, а однолѣтныхъ 5 быковъ. А то кунами 7 гривенъ: а ко­
рова метана по двѣ гривнѣ, а третиячина по гривнѣ, а лонь­
щина по полугривнѣ; а того скотами 20 безъ одного. А отъ 
того скота сыровъ 300 и 60 сыровъ, а масла 30 горноцевъ; а 
то кунами 14 гривенъ и 20 рѣзанъ: а сыръ метанъ по рѣзанѣ, 
а горнець масла по 10 рѣзанъ.

О пчелахъ.
57. А отъ двоихъ пчелъ на 12 лѣтъ приплода роевъ и 

(съ) старыми пчелами 200 и 50 и 6 роевъ. А то коунами 100 
гривенъ и 20 гривенъ и 4 гривны: а то чтено по полоугривнѣ 
рои съ медомъ; а приплода на лѣто по единому рою.

О ржи.
58. А въ селѣ сѣяной ржи на два плуга 16 кадей ржи 

ростовьскыхъ, а того на одно лѣто прибытка на два плуга 100 
копенъ ржи, а на всю 12 лѣтъ 1000 копенъ и 200 копенъ 
ржи.

О немолоченои ржи.

59. А ржи немолоченые 40 копенъ, а на тоу рожь при­
бытка на одно лѣто 20 копенъ, а на всю 12 лѣтъ въ той ржи 
прибытка 4000 копенъ и 600 и 60 копенъ ржи.

О полбѣ немолоченои.
60. А полбы немолоченои 15 копенъ, а на то прибытка 

на одно лѣто 7 копенъ, а на всю 12 лѣтъ въ той полбѣ при­
бытка 1000 копенъ, 700 и 50 копенъ.

О молоченомъ овсѣ.
61. А овса молоченого 20 половникъ и единъ, а на то 

прыбтка на одно лѣто 11 половникъ овса, а на всю 12 лѣтъ 
въ томъ овсѣ прибытка 2000 и 800 и 60 и 3 половникы овса.

О Ячмени молоченомъ.
62. Ячмени молоченого 6 половьникъ; а на то прибытка 

на едино лѣто 3 половникы, а на всю 12 лѣтъ въ томъ ячме- 
мени прибытка 700 и 11 половникъ.

О немолоченомъ житѣ.
63 А немолоченое жито метано на 2 копны 3-ья, моло­

ченое жито метано на 2 половьника 3-й; а на всю 12 лѣтъ: 
а немолоченаго жита на 12 лѣтъ ржи половниковъ 7000 копенъ 
и 600 копенъ и 8 копенъ; а молоченого жита и овса и ячь- 
мени полчетверты тычячи половникъ и 70 половьникъ и 4 
половникы. А всего того коунами 170,000 гривенъ и 9000 
гривенъ и 300 гривенъ и 90 гривенъ и 4 гривенъ и 30 рѣзанъ, 
и вѣзана, опроче жита.

О СѢНѢ.

64. А того же села пять стожен сѣна; а то на всю 12 
лѣтъ 60 стогъ сѣна; а стогъ по гривнѣ, а то 60 гривенъ ку­
нами.

О сиротъемъ вырядкѣ.
65. А жонка съ дчерью, тѣмъ страды на 12 лѣтъ, по 

гривнѣ на лѣто, 20 гривенъ и 4 гривны кунами.
А се оуставилъ Великыи Князь Владимеръ Всеволодичь 

Манамахъ.
66. По Святопольцѣ съзва дроужиноу свою на Бересто- 

вѣмъ Ратибора, тысячьскаго Киевьскаго, и Прокопия, тысячь- 
скаго Бѣлогородьскаго, Станислава, тысячьскаго Переяславь- 
скаго, Нажира, Мирослава, Иванка Чюдоновича, Олгова моу- 
жа, и оуставили и до третиаго, рѣзоу аже емлеть коуны въ 
рѣзъ въ треть; аже кто възметь два рѣзу, то то емоу взяти 
истое; пакы ли взметь третіи рѣзъ, то истого емоу не взяти.

О рѣзѣ же.
67. Аже кто емлеть по 10 кунъ отъ лѣта на гривноу, то 

того не отметати.
68. Ожо кто который купець, шедъ гдѣ любо съ чюжими 

коунами, истопится, или рать възметь, или огнь, то не наси- 
лити ему, ни продати его; но како начнеть отъ лѣта платити 
ему, тако же платить, занеже пагоуба отъ Бога есть, а не ви­
новатъ есть; оже ли пропиется или пробьется, а въ безумии 
чюжь товаръ потравить, то како любо тѣмъ, чьи то коуны, 
ждоуть ли ему, продадоутъ ли его своя им воля.

О доязѣ.
69. Аще кто многымъ долженъ будеть, а пришедъ гость 

изъ иного города или чюжоземець а не вѣдая запустить зань 
товаръ, а опять начнеть не дати гостю кунъ, а первии долъ- 
жницы запинати емоу начноуть, не дадучи коунъ, то вести я 
на торгъ и продати и отдати же первое гостеви коуны, а до- 
мачнымъ, что ся останеть коунъ, тѣмъ ся подѣлять; пакы ли 
боудуть княжи куны, то княжи коуны переже взяти, а прокъ 
въ дѣлѣ; оже кто много рѣза ималъ, то томоу не имати.

О закоупѣ.
70. Оже закоупныи быжить отъ господина, то обелъ; 

идеть ли искати кунъ, а явленно ходить къ князю или къ 
судиямъ быжить обиды дѣля своего господина, то про то 
не робять его, но дати емоу правда.

71. А иже оу господина ролеины закоупъ боудеть, а погу­
бить своискы конь, то не платить емоу; но еже далъ емоу; госпо­
динъ плоугъ и борону, от него же копоу емлеть, то то емоу погоу- 
бившу платити’, аще ли господинъ его отошлетъ на свое ороу- 
діе, а погбнеть безъ него, того емоу не платити своемоу господину

72. Оже из хлѣва, изъ забоя, выведутъ, то закоупоу того 
не платити; но еже погоубить на поли или въ дворъ не вженеть 
и не затворить, гдѣ емоу господинъ его велѣлъ, или ороудиа 
своя дѣя погубить, то емоу платити.

73. Оже господинъ приобитить закуопуа, оувѣдеть враждоу 
и оувередить цѣноу а введетъ вкоупоу его или отарицоу, то 
то емоу все воротити, а за обиду емоу платити 60 коунъ; аще 
ли прииметь на немп кунъ, то опять емоу воротити куны, что 
боудеть приялъ, а за обидоу емоу платити три гривны прода­
жи; продастъ ли господинъ закоупа обель, то и намиту слобо­
да въ всѣхъ коунахъ, а господину платити за обидоу 12 гри­
венъ продажи; аще ли господинъ бьетъ закоупа про дѣло, то 
безъ вины есть; бьетъ ли не смысля, пиянъ, безъ вены (вины), 
то якоже свободному платити, тако и въ закоупѣ.

О ХОЛОПѢ.
74. Оже холопъ обилныи выведетъ конь чиий любо, то 

платити зань 2 гривныи.
75. Оже закоупѣ оуведеть что, то господинъ въ немъ; 

но оже и гдѣ налѣзоуть, то передъ заплатить господинъ его 
конь или ино что боудеть възялъ, а емоу холопъ обелныи; 
пакы ли господинъ его начнеть не хотѣти платити зань, а 
продасть и и отдастъ же преже за конь, или за волъ, или за 
товаръ, что боудеть взялъ, а паробокъ емоу взяти самомоу себе.

76. Аже холопъ оударитъ свободна моужа, а оубѣжить въ 
хоромы, а господинъ его не выдастъ, то платити зань госпо- 
диноу 12 гриванъ; а за тѣмъ аще гдѣ налезеть оудареныи той 
своего исца, который его оударить, и Великыи, Князь то Яро­
славъ Володимеричь былъ оуставилъ оубити но то сынове 
или его по немъ оуставиша на коуны, или взяти, или бити развя- 
завъше, или взяти гривна коунъ за соромъ.

О послушествѣ.
77. А послушество на холопа не въскладають; но оже не 

будеть свободнаго, то по ноужи сложити на боярьска тиоуна

на дворьскаго, а на иныхъ не въскладати. А въ малѣ тяжѣ, 
по ноужѣ, сложити на закупа.

О бородѣ.
78. А хто порветъ бородоу, а выметь знаменіе, а буд- 

оуть людие, то 12 гривенъ продажи; а иже безъ людей, то въ 
поклебѣ нѣтъ продажи.

О .зоубѣ.
70. Оже выбьютъ зубъ, а кровь оувидять оу него въ 

ртѣ, а люди влѣзоуть, то 12 гривенъ продажи; за зубъ взять 
ему гривна.

80. Оже боудоуть (будетъ) рассѣчена земля или на земли 
знаменіе, имъ же ловлено, или сѣть, то по верви искати къ 
себѣ татя, а любо продажа платити.

О бобрѣ.
81. Аще кто украдетъ бобръ, то 12 гривенъ продажи.

О же бортъ разломитъ.
82. А еже борть разнаменоуеть, то 12 гривенъ продажи.
83. Оже межоу перетнеть бортную, или ролеиноую межоу 

разореть, или дворноую межу тыномъ перетынить, то 12 гри­
венъ продажи.

О дубѣ.

84- Оже дубъ перетнеть знаменный или межьны перетнеть, 
12 гривенъ продажи.

О накладѣхъ.
85. А се накладъ 12 гривенъ: отроку 2 гривны и 20 кунъ, 

а самомоу ѣхатн съ отрокомъ на дву конехъ, а овесъ соути 
на ротъ, а маса дати овенъ или полоть, а инѣмъ корму, что 
имъ чрево возметъ, а писцу 10 кунъ, перекладнаго 5 кунъ, а 
за мѣхъ 2 ногаты.

О борти.
86. Оже борть подломить, 3 гривны продажи, а за де­

рево 3 гривны.
87. Оже пчелы выдереть, 3 гривны продажи, а за мед, 

оже будоуть пчелы не лажены, то 10 коунъ; боудетъ ли олекъ, 
то 5 коунъ.

88. Не боудетъ ли татя, то по слѣдоу женоуть; оже боу- 
деть слѣдъ къ селу или къ товару, а не отсочать от себя 
слѣду и ни идоуть на слѣдъ, или отбьются, то тѣмъ платити 
и татьба и продажа, а слѣдъ гонить сь чюжими людьми и съ 
послухы; а еже погоубять слѣдъ на гостинници на велицѣ, а 
села не будеть, или на поустѣ, гдѣ же не будетъ ни села, ни 
люди, то не платити ни продажи, ни татьбы.

О смердахъ.
89. Оже мучить смердъ смерда безъ княжа слова, то 3 

гривны продажи, а за моуку гривна кунъ.

О оішіщаниюъ.
90. Аще огнищанина моучить, то 12 гривенъ продажи, а 

за моуку гривна коунъ.
91. Аще лодью оукрадеть, то 60 коунъ продажи, а лодию 

лицем воротити, а не боудеть лицемъ, то за заморьскоую лодью 
3 гривны, а на забоиноую 2 гривны, а за стругъ гривна, а за 
челнъ 8 коунъ.

О перевгьоъхъ.

92. Аще кто посѣчетъ верею, или вервь перетнеть въ 
перевѣсѣ, то 3 гривны продажи, а господину за верею и за 
вервь гривна кунъ.

О перевѣсѣхъ и о птішахъ.
93. Аще кто оукрадеть въ чеемъ перевѣсѣ чии песъ, или 

ястребъ, или соколъ, то 3 гривны продажи, а господину гривну.
94. А за голубь 9 кунъ; а за куря 9 коунъ; а за оутя 

30 кунъ.
95. А за жаравъ 30 кунъ.

96. А въ сѣнѣ и въ дровѣхъ 9 кунъ, а господину колко 
боудеть возъ оукрадено, то имати емоу за возъ по двѣ ногатѣ.

О гоумнѣ.
97. Аще кто зажьжеть гоумно, то на потокъ и на гра­

бежъ домъ его, преже пагоубу росплативши, а въ процѣ кня­
зю поточити; такоже оже кто дворъ зажжетъ.

98. А кто пакощамн конь зарѣжетъ или скотину, то прода­
жи 12 гривенъ, а за пагоубоу госп.одиноу гривьна оурокъ платити.

99. А тѣ тяжи вси соудять съ послухы съ свободными; 
будетъ ли послухъ холопъ, то на правду холопоу не вылазити; 
но оже хощеть истецъ или иметь нарекати тако: по сего речи 
азъ емлю тя, а не холопъ, и емлеть на жѣлезо; оже обинить 
и, той емлеть на немъ свое; не обинитъ ли его, а платити ему 
за моуку гривна, зане полхолопьи рѣчи ялъ и.

100. А желѣзного платити 40 кунъ, а мечникоу 5 кунъ, а 
полъгривны дѣтьскому: то ти желѣзные оурокы, кто си въ 
чемъ емлеть, а еже емлетьх на желѣзо по свободныхъ людей 
рѣчи, любо ли запа нань будетъ, ли запна не будетъ, или прі- 
хоженіе нощное, или кимъ любо образомъ оже не ожется, про 
то мукы не платити ему, ни едино желѣзное, кто и будетъялъ.

О женѣ.
101. Оже кто оубиетъ жену, по тѣмъ же судомъ судити, 

якоже и моужа: оже боудеть виновата, то полвиры, 20 гривенъ.
102. А въ холопѣ и въ робѣ виры нету; но оже боудеть 

безъ вины оубиенъ, то за холопъ и за робу платити оурокъ, 
а князю продажи 12 гривенъ.

О смердъеи задници.
103. Оже смердъ оумреть безъ дѣти, то задница князю; 

оже боудуть оу него дьщери дома, то даяти часть на ня; аже 
ли боудуть за мужьми, то не дати части.

О бояръстѣи задници и о людстѣ.
104. А иже въ боярехъ или же въ боярьстѣи дроужинѣ, 

то за князя задница не идеть; но оже не боудеть сыновъ а 
въ дщери възмоуть.

105. Аще кто оумираа раздѣлить домъ дѣтемъ своимъ, 
на томъ же стояти; пакы ли безъ ряду оумреть, то всѣмъ 
дѣтемъ, а на самого часть дати по души.

О женѣ.
106. Аще жена сядеть по моужи, то дати еи часть, а оу 

своихъ дѣтей взяти часть, а что на ню мужь възложилъ, тому 
же есть госпожа, задница ея мужьня не надобѣ; боудоуть ли 
дѣти, то что првои жены, то то възмоуть дѣти матери своей, 
любо си на женоу боудеть възложилъ, обаче матери своей 
възмоуть.

107. Аже будетъ сестра въ домоу, то той задници не 
имати, но отдадять ю братіа за моужь, како си могуть.

А се оуроци юроднии.
108. Городникоу закладъюче городню, куна взяти, а кон­

чаете нагота, а за кормъ и за вологоу и за рыбу 7 коунъ на 
недѣлю и 7-ро хлѣбовъ, 7 оуборковъ пшена, 7 лоуконъ на 4 ко­
ни, а имати емоу донелѣже городъ срубять, а солодоу единою 
емоу дадятъ 10 луконъ.

А се оуроци мостовые.
109. Мостнику, помостившоу мостъ, взяти емоу отъ дѣла 

отъ 10 локотъ по ногатѣ; аже починить моста ветхаго; то колко 
городень починить, то взяти ему по кунѣ отъ городни, а мост­
нику самому дроуту ѣхати на дву конехъ съ отрокомъ, а овга 
4 лоукна.

О задницѣ.
110. Аще боудоуть робьи дѣти оу моужа, то задници имъ 

не имати; но свобода имъ матерью.
111. А оже боудеть оу моужа въ домоу дѣти малы, а не 

движася сами собою печаловати, а мати имъ поидеть за моужь, 
токмо, имъ ближнии боудеть, томоуже дати на роуцѣ и съ 
добыткомъ и зъ домомъ донелѣже възмогоуть, а товаръ дати 
предъ людми, а что срѣзить товаромъ тѣмъ или пригостить, 
то то ему себѣ, а исьтыи товаръ воротити имъ, а прикупъ 
емоу себѣ, зане онъ прекормилъ и печаловался ими; оже отъ

челяди плодъ или отъ скота, то все поймать лицемъ, что по­
ймалъ будетъ; что ли боудеть растерялъ, то все емоу платити 
дѣтемъ.

112. Аще же и отчимъ прииметь съ задницею дѣтей, и то 
такоже есть рядъ, якоже рядилъ; а дворъ безъ дѣлу отенъ вся­
кой меньшемоу сынови.

О женѣ.

113. Аще жена оборчется сидѣти по мужѣ, а ростяряеть 
добытокъ, а пойдетъ за моужь, то платити емоу все дѣтемъ, 
не хотѣти ли ей начьнуть дѣти ни на дворѣ, а она начнетъ 
всяко сидѣти восхощеть зъ дѣтми, то сътворити всякоу 
волю ея, а дѣтемъ не дати воли; но что ей далъ моужь, съ 
тѣмъ же ей и сидѣти съ дѣтми, или свою часть вземше 
сидитъ же.

114. А матерня часть дѣтемъ не надобѣ, но кому мати 
въсхощеть,. тому дасть: дасть ли всѣмъ, и всѣмъ раздѣлять; безъ 
языка ли оумреть, то оу кого ли боудетъ на дворѣ была и 
мертва и кто ю кормилъ, тому взяти.

115. Ожи боудеть двою моужии дѣти, а одинои матери, 
по онѣмъ своего отца задница, а онѣмъ своего отца; боудетъ 
ли что потерялъ своего иночима, а онѣхъ отца, а оумреть, 
то възварити брату, нань иже людие вылѣзоуть, что боудеть 
ростерялъ отець его иночимля, а что емоу своего отца, то 
дръжить.

116. А матери, который ей сынъ боудеть перваго ли 
моужа или другаго ли, томоу же дасть все; аще ли и всѣ сы- 
дове ея боудоуть лиси, а дщери можеть дати, кто ю кормить.

О задницѣ.
117. Аще братиа растяжоутся предъ княземъ о задници,то 

который дѣтьскыи идеть ихъ дѣлити, томоу взяти гривна кунъ.

О соудебныхъ оуроцѣхъ.
118. А се оуроци судебнии: отъ виры 9 коунъ, а мета- 

лнику 9 вѣкошь; а отъ бортной земли 30 коунъ, а металнику 
12 вѣкошь, а отъ роелнои земли такожь; а отъ свободивше челя­
дина 9 кунъ а металнику 9 вѣкошь; а отъ иныхъ отъ всѣхъ 
тяжь кому помогутъ, по 4 коуны, а маталнику по 6 вѣкошь.

О холопъствѣ.
119. А холобьство обельное трое: еже кто то купить хотя и 

до полугривны, а послухы поставить, а ногату дасть предъ 
самѣмъ холопомъ, а не безъ него.

120. А другое холопьство: поиметь робу, а безъ рядоу; по­
иметь лисъ рядом, како ся боудеть, рядилъ на томъ же и стоитъ.

121. А се третіе холопьство; тиоуньство безъ ряда или 
ключъ къ себѣ привяжетъ; съ рядомъ ли, то како ся боудеть 
рядилъ, на томъ же и стоить.

122. Вдачь не холопъ, а инии по хлѣбѣ робять, ни по 
придатцѣ; но ожо не ходятъ годъ, то ворочати емоу милость, 
отходить ли, то не виноватъ есть.

123. Ожо холопъ быжить, азаповѣсть и господинъ, аже слышавъ 
кто или зная или вѣдая, ожеесть холопъ и дасть емоу хлѣба или путь 
емоу покажетъ, то платити за холопъ 5гривенъ, а за робу 6 гривенъ

124. Аще кто перейметъ холопа чюжаго или робу и дасьть 
вѣсть господину его, то взяти ему переима гривна кунъ; не будетъ 
ли его, то платити ему 4 гривныи за холопъ, а пятая переемная 
емоу, а боудеть роба, 5 гривенъ, а 6 на переемъ отходить.

125. А кто самъ своего холопа досочится въ чеемъ любо 
городѣ или въ хоромѣ, а будеть намѣстникъ не вѣдалъ его, то 
повѣдавше емоу поити же оу него отрокъ и шедше оувязати и 
дати ему вязебную 10 кунъ: аще оупоустить и гоня, а себѣ емоу 
пагоуба, а не платить въ то никтоже, тѣмъ же и переима нѣтъ.

126. Оже кто не вѣдая чюжь холопъ оусрящеть или повести 
дѣетъ или держитъ и оу себя, а оттыдеть отъ него, то ити ротѣ, 
яко не вѣдалъ есмь. ожо есть холопъ, а платежа въ томъ нѣту.

127. Оже гдѣ холпъ вылжетъ коня а онъ боудетъ не вѣдая 
вдал, то господину выкупатся и, или лишити его, вѣдая ли боу­
деть далъ, то кунъ лишену еноу быти.

128. Оже кто поустить холопа въ торгъ, а должаетъ, то 
выкупати его господину, а лишатися его не лзѣ.

129. Оже кто коупить чюжь холопъ, а не вѣдая, то пер­
вому господиноу холопъ пояти, а ономоу коуны имати, ротѣ 
ходивше, яко не вѣдая есмь купилъ; вѣдая ли боудеть купилъ 
то кунъ емоу лишеноу быти.

130. Оже холопъ бѣгая добоудеть товару, то господину 
холопъ и долги, господину же и товаръ.

131. Аще кто бѣжа, а поемля соусѣдне или товаръ, то 
господину платити зань оурокъ, что будеть взялъ.

132. Оже холопъ кредеть кого любо, господину выкупати 
и любо выдати съ кѣмъ боудеть кралъ, а женѣ и дѣтямъ не 
надобѣ, а оже боудеть съ нимъ крали или хоронили, по всѣхъ 
выдати; паки ли выкоупаеть господинъ; аже будутъ съ нимъ 
свободнии крали или хоронили, то ти князю въ продажи.

О человѣцѣ.
133. Оже человѣкъ полгавъ куны оу людей, а побѣжитъ 

въ чюжоу землю, вѣры емоу не яти, какъ и татю.

О юродскихъ мостехъ осменники поплата.
134. А въ Людинъ конецъ чрезъ гроблю отъ Добрыни 

оулицѣ въ городняя врата до Бискоупли оулици, до Бориса и 
Глѣба, а Тиможеномъ до Коломлянъ, а Коломляномъ до Не- 
ретьского мосту, а Нерядичанамъ до Веряжанъ, а Веряжаномъ 
до Пидблянъ, а Пидьбляномъ до Чюдинцевой оулицѣ, а Чю- 
динцевѣи оулицѣ, съ Загорожаны до городнихъ воротъ, а Вла- 
дыцѣ сквозѣ городная врата съ изгои, а съ другыми до Ост­
рое оулици. 1) Довыджа ста, 2) Слепцава ста, 3) Бовыкова ста, 
4) Олексѣна ста, 5) Ратиборева ста, 6) Кондратова ста, 7) Ро­
манова ста, 8) Сидорова ста, 9) Гаврилова ста, 10) Княжи ста, 
11) Княжа, 12) Ржевьская, 13) Бѣжитьская 14) Володская, 15) 
Обнижьская, 16) Лоуская, 17) Лобьская, 18) Волховьская, 
19) Яжельбичская, двои рили до торгоу, Софияномъ до тыся- 
цьскаго, тысяцьскому до вощникъ, отъ вощникъ посадникоу до 
великого ряду, отъ великого ряду князя до Неметьго вымога. 
Немцемъ до Иваня вымола, Гтомъ до Гелардова вымола 
до задняго, отъ Гелардова вымола огнищаномь до Боудитина 
вымола, Ильицаномъ до Матеева вымола, а Маихаиловцемъ до 
Бардины оулки, а Видковичамъ до Климатиныхъ сѣней.

О муцѣ.
135. Оже оутяжутъ въ моукѣ, а посидитъ оу дворянина, 

8 ногатъ за тоу моукоу, а оу колоколници бьютъ кноутомъ, 
а за тоу моуку 80 гривенъ.

По си мѣсто Соудебникъ Ярославль.

